
Kʼelo lek anailal
Ta skoj kʼakʼalsik xchiʼuk ta smilubil chonetik

Chapo akʼop schiʼuk aparaje
Mu xa vakʼik xich  ̓akʼel MALATION ta xoraltik xchiʼuk DDT 
ta ana (yuʼun ja  ̓ jmilvanej xchiʼuk kʼusitk oy x-ayan ta osil 
banamil).

Sujik ta skʼanel kʼuxi xich  ̓ tunesel ta lekilal ti kʼusitik chich  ̓
kuchele. (MIV) jech kʼuchʼal: smilubil vomol amal kʼuchaʼal 
Bacillus thuringiensis, syakubil usetik, slokʼesel kʼusi chopol ta 
osil banamil ta sventa usetik, skʼelel stukʼulanel (smakel te bu 
chvokʼanan usetik ta spamleb vo  ̓ xchiʼuk skʼelel slokʼesel bu 
chpamian vo  ̓ta spat ta xokon naetik)

¡voʼote xu  ̓xa kolta aba!

Akʼbo smak usetik ta ventanaetik xchiʼuk 
ta smaknaetik. Oy teʼetik stak  ̓ tzʼunel te 
bu chvokʼik usetik, jech kʼuchaʼal: teʼetik 
xchiʼuk yaʼlel axux xchiʼuk yaʼlel kanela, 
yik  ̓tenbil yanal limon jobel. Te ta spamleb 
voʼetike xu  ̓xich  ̓tzʼunel ikeriya, Risinus 
kommunis, Sempasuchiles xchiʼuk nim, 
A. alfalfa xchiʼuk papaya ta spat xokon 
naetik. Kʼalal chichʼ chikʼel ta mal 
kʼakʼal sempasuchi xchiʼuk santa mariae 
mu xak  ̓ochuk usetik. 
Akʼbo lek smak avayab kʼalal cha vay

Ti sbekʼtal stakipalik antzetike ja ̓akʼbil 
meltzanbil ta sventa yakʼel kuxlejal, ti 
antzetike ja ̓kʼunik ta sventa smilubil 
chonetik. Ti ololetik xtoke ja ̓echʼem 

kʼunik ja ̓o noʼox ti kʼalal chiʼnbilik toe.
Ti smilubil chonetik chilbajin bekʼtal 

takipalil jech kʼuchaʼal  DDT,  
CLORDANO xchiʼuk LINDANO  

xchiʼuk yantik ta stzob sba ta bekʼtalil 
xchiʼuk ta xjelo batel ta ololetik ta 

xchuʼik. Xchiʼuk xtok ti antzetike xiʼel 
stzakatik ta kanser chamel ta xchuʼik.

Oy yantik smilubil chonetik ta xilbajin 
ololetik kʼalal nakato chchʼiik ta yut 

chʼutile.
Ja ̓yo tzkʼan mu spikik smilubil 

chonetik ti antzetik kʼalal oy xchʼutike.

¡MU XA PAS JECH!

Oy smilubil chonetik ta sbikʼtajesbe 
yepal nolil xchiʼuk ta sutzʼinta viniketik 

kʼuxi mu xnichʼnajik, xchiʼuk xtok ta 
smutzes stomal atil.

Mu xa lajes anakʼbolal takʼin ta skoj pox, 
Ti pox xchiʼuk smilubil chonetike, ja 

cha yilbajin...
¡Kʼelo aba, kʼuxi mu xa chʼam chamel 

ta skoj xchiʼnel antz!

Mantaletik bu chich ̓ta muk ̓yichʼel ta muk ̓batzʼi vinik antzetik

Ti batzʼi vinik antzetike  oy tzotz 
yichʼelik ta muk ̓yuʼun oy spojelik 
ta smukʼta mantal vun Mejiko, 
ja ̓sbi Konstitusion Politika, te 
ta yoxibal svukvinik mantal chal 
oy yichʼel ta muk ̓j-abteletike. 
Ta smantal vunil abtel ta sjunlej 
yosilal Mejiko, ta svakkojal kʼop ta 
svaxakkojal aʼyej, yichʼoj ta muk ̓ti 
abtelal ta sventa osil banamile, ti ja ̓
te bu chich ̓tael ilbajinel utzʼintael 
xchiʼuk ti muʼyuk chich ̓ichʼel ta 
muk ̓yichʼel ta muk ̓Kirixanoetik 
J-abteletik ta osil banamil xchiʼuk 
batzʼi vinik antzetike.

Xchiʼuk xtok, ti ta sbejel banamile, skotol slumal batzʼi vinik 
antzetik ta mukʼta lum oy spojelik ta kʼu x-elan chapajem skʼoplal 
ta mukʼta tzobajel 169 ta OIT (ja ̓kʼu x-elan chapbil skʼoplal ta 
sbejel banamil ta sventa abtelal). Ti vaʼay kʼusi chap skʼopale, la 
stzak ta muk ̓xchiʼuk la jyak ̓spirma ti mukʼta Ajvalil ta Mejikoe, 
jech kʼuchaʼal chal ta yoxkojal kʼop ta stobal mantale, ti jsa ̓
abteletik batzʼi vinik antzetike ja ̓koʼol sbaik xchiʼuk yantin jsa ̓
abtel jyanlumetik, tzkʼan mu xichʼik akʼbel yabtelanik smilubil 
chonetik ta tzʼunubalil xchiʼuk yantik kʼusitik xiʼel xichʼik ilbajinel 
utzʼintabel xkuxlejik o me snailalik. KʼELO kʼuxi xkʼot ta chʼunel 
ti kʼusi albil chapbil skʼoplale.

Yichʼel ta muk  ̓kirixanoetik, jsa  ̓abteletik xchi̓ uk batzi vinin antzetik

Jkotoltik kirixanoutik oy KICHʼELTIK TA MUK  ̓ 
Ep viniketik antzetin yakʼoj svokolil ta yalbel mukʼta ajvaliletik kʼuxi 
xichʼik, stzakin ta muk  ̓ti YICHʼEL TA MUK  ̓KIRIXANOETIKE. 
Jkotoltik oy kichʼeltik ta mukʼ: kʼalal ta ololetik,ta antzetik xchiʼuk 
viniketik, mol meʼeletik xchiʼuk kerem tzebetik.

Ta sjabilal 1966, ajvaliletik ta sbejel banamile, la xchap skʼopik 
xchiʼuk la jyak  ̓pirmaik ta sventa yichʼel ta muk  ̓xokol kirixanoetik. 
Ti vaʼay ichʼel ta mukʼe ja  ̓sbi otkinbil ta Sba kojal Ichʼel ta Mukʼ. 
Xchiʼuk te tzakbil ta muk  ̓ti yichʼel ta muk  ̓kuxlejale, yichʼel ta 
muk  ̓bekʼtal takipalil xchiʼuk jol oʼntonal, ichʼel ta muk  ̓jujuntal, 
kʼu x-elan ta jnoptik, kʼusi jnaʼojtik xchiʼuk xchʼunel skʼop 
jtotik, ichʼel ta muk  ̓ta sventa kʼelel chapanel xchiʼuk ta sventa 
politika.

Ti xchaʼkojal ichʼel ta mukʼe, ja  ̓ichʼel ta muk  ̓ta sventa kuxlejal, 
ta sventa abtel xchiʼuk ta sventa chanvun.

¡Ti antzetike ta xakʼik KUXLEJAL!, ¡Kʼelo me abaik!



Kʼelo akʼo mu x-abtejik o me xtajinik ololetik 
te ta tzʼunubaliletike, yuʼun oy smilubil xchanul 
ti xu  ̓ xmilvane. Atinan kʼalal me laj avoʼnton 
ta abtele, ja  ̓noʼox tzkʼan maʼuk xa tunes ti sbe 
voʼal sventa smaltael tzʼunubale, yuʼun ti voʼe 
muʼyuk xa lek!

Bakʼintik, kʼalal cha abtej o me ta bat kʼakʼale, 
oy ipot noʼox cha yaʼay xchiʼuk ti mu xa na  ̓

kʼuyuʼune. Oy ja  ̓ ta skoj ti smilubil xchanul tzʼiʼlale. Akʼo me 
mu xkiltik, yuʼun te oyik xchiʼuk yuʼun mu xvinaj , ja  ̓xiʼel xa 
yilbajinot, ja  ̓yo tzkʼan mu xa xak  ̓me muʼyuk lek smak abekʼtale 
xchiʼuk ti me atuk cha abteje, yuʼun muʼyuk bochʼo xa skoltaot ti 
kʼalal me ata avokole.

Oy ep ta chop kʼu x-elan ta aʼyel ti me yuʼun cha smilot smilubil 
chone: chak  ̓ib oʼntonal, kʼux jolal, kʼux chʼutil, xchiʼuk chak  ̓
xenel, kʼux satil xchiʼuk tzmak satil, kʼux niʼil o me nukʼil ....ta 
xlok  ̓untik chinetik ta abekʼtal, ta stzakot lot  ̓o me kʼux noʼox 
sbakil sti  ̓avoʼnton.

Atinan ta anil, jelo a kʼu  ̓xchiʼuk batan ta snail kʼelel poxtael te noʼox 
nopol, ichʼo batel kʼusi sbi ti smilubil chonetik la jyilbajinote. Me 
mu snaʼik kʼuxi xu  ̓xpoxtaike ja  ̓lek akʼbo li yotolal chʼojontakʼin 
kʼuxi xichʼik albel kʼusi xu  ̓spasike. 
01 800  0092800 muʼyuk tojbil!

¡Kʼelo me aba ti ta sventa smilubil chonetike!

Ti avajval ta abtele ja  ̓ta sba xu  ̓xa yakʼbot 
lekil vo  ̓ xchiʼuk bu xu  ̓ xa atin. Mu me 
xchʼay ta avoʼnton ti me cha jel akʼuʼe, tzkʼan 
ja  ̓o cha jel akʼu  ̓kʼalal me laj avoʼnton ta 
abtele! 
Oy ep smilubil tzʼiʼlal bikʼtal chonetin ti ja  ̓
sbiik smilubil chonetike, yuʼun xibal sba, 
yuʼun xu  ̓smil kʼalal ta kirixanoetik.
Me oy bochʼo la sjip smilubil chonetike, 
tzkʼan xa nomajes aba ta anil yuʼun ta svijtal 
ik  ̓ta x-och ta abekʼtal, ta aniʼ, ta asat, ta abe, 
ta achikin xchiʼuk ta anukuliltak.
Ja  ̓ lek ti mu xa abtej ta svijel smilubil 
chonetike, me oy la vabtelane, kʼanbo avajval 
ta abtel smaktak abekʼtal kʼuxi oyuk smak 
abekʼtal, me muʼyuk xakʼbote, tzkʼan xa kʼel 
lek aba, tzkʼan oyuk axonob xa abtej, tzkʼan 
cha nop smilubil chonetik jech kʼuchaʼal chon 
xiʼel xa stiʼot ti jech mu xa vil bu oy xu  ̓xa 
smilote, tzkʼan cha tunes natil vexil, kʼuʼil nat 
skʼob, spix sbikʼtal akʼob, smak asat, snenal 
asat. Ti panyo cha vak  ̓ta avee mu xmak yuʼun, 
xu  ̓spak  ̓sba ta achik  ̓ti smilubil chonetike. 
Ti me muʼyuk lek amaktake, ja  ̓ lek mu xa 
kuch ta yakʼel ti smilubil chonetike, yuʼun cha 
yatʼesot xchiʼuk ta xilbajin akuxlejal.

Kʼalal me ipot ta smilubil chonetike,
Ti me ipot noʼox cha vaʼay ta skoj 
smilubil chonetike, me te oyot ta 
achob o me ta avosil abanamil bu oy 
tzʼunubile o me ja ̓noʼox bu oyot ta 
yosil sbanamil Mejikoe, tzkʼan ja ̓te 
xa kʼan koltael ta:

Me ta ANILE albo avajval ta abtel akʼo yikʼot batel ta snail kʼelel poxtael 
ta sventa (Seguro Sosial) (IMSS) te noʼox nopol.
Stak ̓xa kʼopanik ta kʼakʼal ta akʼubal  Smukʼta nail bu chich ̓kʼelel 
chanel lek kʼu x-elan smilubil chonetik ta smukʼta lumal sjunlej yosilal 
Mejiko ta chʼojontakʼin. 01 800  0092800 muʼyuk tojbil.
Bu xu ̓oyuk kʼelel tukʼulanele:

Klinika ta Sekretaria sventa Salud - Salud Ambiental 
Bochʼo ja ̓ta sba skʼelel stukʼulanel Yichʼel ta muk ̓Kirixanoetik ta 
jujun estaro ta sjunlej yosilal Mejiko!
Kʼano chanubtasel xchiʼuk koltael ta yaj abteltak alvalil (ONGʼs)ta 
sventa Yichʼel ta muk ̓Kirixanoetik bu ta xakʼik koltael te bu cha 
abteje.
Vun sventa Yichʼel ta muk ̓Kirixanoetik,,
Jsa ̓abteletik xchiʼuk
BATZʼI VINIK ANTZETIK.

Fideicomiso para la Salud de los Niños Indígenas de México ac
San Marcos 107-1, entre Sta. Ursula y  Cantera, Tlalpan. 
CP 14000, México DF
Tel y Fax (01-55) 55739297, 55739391
fi deo@laneta.apc.org

Proyecto Huicholes y Plaguicidas
huicholesyplaguicidas@hotmail.com

Bʼikʼit Libro

Stuk ʻil  Crishtianotik

taslumal   Chiiltaltic

Batzʼi Kʼop

Tzotzil


